
MENAMBAHBAIK TEKNIK PENUKARAN PENAPIS LULUS RENDAH 

CHEBYSHEV, BUTTERWORTH DAN KOMPOSIT KE LITAR MIKROSTRIP 

 

ABSTRAK 

 

Tujuan tesis ini ialah untuk membentangkan teknik penambahbaikkan penukaran litar 

penapis lulus rendah elemen tergumpal Chebyshev, Butterworth dan Komposit kepada litar 

mikrostrip yang beroperasi pada jalur Frekuensi Ultra-tinggi UHF (2.5 GHz) untuk sistem 

komunikasi tanpa wayar. Satu teknik  penambahbaikkan mengubah litar elemen tergumpal  

ke dalam bentuk talian mikrostrip untuk semua tertib tinggi penapis lulus rendah 

Chebyshev, Butterworth dan Komposit telah diperkenalkan. Penapis laluan rendah 

Butterworth dan Chebyshev tertib tinggi telah direka pada riak lulus jalur 0.01 dB dan tertib 

n= 3, 4, 5, 6, 7, 8 dan 9 serta dilaksanakan pada papan cetak FR4. Litar telah disimulasikan 

dan dibangunkan dengan menggunakan Advanced Design System (ADS) tanpa 

menggunakan teknik pengoptimuman supaya dapat mengekalkan ciri sambutan sebenar. 

Penapis kemudiannya ditukarkan ke dalam talian mikrostrip menggunakan teknik 

pampasan pinggiran. Faktor pampasan pinggiran telah diambilkira disebabkan wujudnya 

pengaruh mikrojalur dan pemuat mikrojalur di pinggiran. Keputusan analisis daripada litar 

elemen tergumpal dibandingkan dengan teknik yang dicadangkan untuk mengubah litar 

elemen tergumpal ke dalam talian mikrostrip. Dari keputusan simulasi ADS menunjukkan 

bahawa sambutan litar mikrostrip talian bagi semua jenis penapis lulus rendah dengan 

faktor pampasan pinggiran mempunyai persamaan atau persetujuan yang baik dengan litar 

tergumpalnya. Secara keseluruhannya, keputusan simulasi telah mencapai persetujuan yang 

sangat baik dengan keputusan ukuran bagi semua ketiga-tiga jenis penapis lulus rendah 

mikrostrip. Ini menunjukkan bahawa teknik yang dicadangkan mencapai persetujuan yang 

agak baik dengan yang direka bentuk. Dengan kata lain, teknik ini mampu untuk 

menyelesaikan reka bentuk tertib tinggi penapis lulus rendah Butterworth, Chebyshev dan 

Komposit ke dalam litar talian mikrostrip.  Kehilangan balikan (S11) yang mewakili ketidak 

padanan telah mencapai nilai  melebihi 20 dB. Keputusan juga telah menunjukkan bahawa 

kehilangan sisipan adalah kurang daripada 1 dB, ini bermakna kira-kira 80% daripada 

isyarat yang dihantar diterima oleh beban. Prestasi sambutan frekuensi di jalur henti (S21 

pada 2fc) telah mencapai melebihi daripada 40 dB. Prestasi keluaran semakin bertambah 

baik apabila bilangan tertib dinaikkan, dan lebih banyak frekuensi yang tidak diingini boleh 

dihapuskan. 

